
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ভিটা নামক প্রাচীন গ্রাম
$ఆు বিভভন্ন পত্তন
প্রাগুক্ত “ভিটা” নামক গ্রাম খনন পূর্বক প্রত্নতত্ত্ব বিভাগের প্রধান কৰ্ম্মচারী সার, জন মার্শেল ভূগর্ভস্থিত যে দুর্গটি আবিস্কার করিয়াছেন, তন্মধ্যস্থ কতিপয় প্রাচীন নিদর্শন পর্য্যবেক্ষণ করিয়া তিনি নিৰ্দ্ধারণ করেন যে, মৌর্য্য হইতে গুপ্ত বংশীয় পর্যন্ত নৃপতিগণ এই স্থানে রাজত্ব করিয়াছিলেন। এতদ্ব্যতিরেকে মার্শেল সাহেবের মতে প্রাগৈতিহাসিক যুগেও এই স্থানে লোকের বাস ছিল। t
কোন অজ্ঞাত কারণ বশতঃ এই অঞ্চল পূর্বোল্লিখিত আৰ্য্যবংশীয় শাসনকৰ্ত্তাগণ কর্তৃক পরিত্যক্ত হইলে, অসভ্য আদিম নিবাসিগণ ইহা অধিকার করে—এইরূপ অনুমিত হয়। কিংবা ইহাও অসম্ভব নহে যে, ঐ
সমস্ত আদিমনিবাসীদিগের সহিত এই প্রদেশের আর্য্যবংশ-সন্তুত শাসনকর্তা
গণের কোন এক সময়ে যুদ্ধ বিগ্ৰহ হইয়াছিল, এবং সেই যুদ্ধে পরাজিত হইয় র্তাহারা এই স্থান হইতে বিজেতা আদিমনিবাসিগণ কর্তৃক বিতাড়িত হন।
প্রাগুক্ত দুর্গের নুনাধিক একাদশ ফিট প্রশস্ত ইষ্টকনিৰ্ম্মিত প্রাকার মৃত্তিকারাশির দ্বারা পরিবেষ্টিত। প্রাকার-গাত্রে বহুসংখ্যক লৌহ-বাণ-ফলক এবং দুর্গের অভ্যন্তরে সাধারণ প্রস্তর, মৃত্তিকা ও মৰ্ম্মর-নিৰ্ম্মিত “ক্ষেপনী” (Catapul) বর্ভুল প্রাপ্ত হওয়া গিয়াছে। বর্ভূল নিচয় সপ্তম কিংবা অষ্টম খৃষ্টপূর্ব শতাদি হইতে গুপ্তবংশীয় নৃপতিগণের রাজত্বের শেষকাল পর্য্যন্তের নিৰ্ম্মিত বলিয়া অনুমিত হয়।
দুর্গের অভ্যন্তর—রাজপথ, সংকীর্ণ গলি, সুবিন্যস্ত সৌধমালার ধ্বংসাবশেষ-দ্বারা পরিপূর্ণ। প্রত্নতত্ত্ববিৎ পণ্ডিতগণ কর্তৃক কথিত হয় যে, ঐ সমুদয় নিকেতনাদির মধ্যে গুপ্তবংশীয় নৃপতিগণের শেষ সময়ে নিৰ্ম্মিত ভবন নিচয় আয়তনে ক্ষুদ্র, তেমন সুদৃঢ় নহে, এবং সর্বাপেক্ষা আধুনিক। তন্নিমস্তরে কুষাণ বা গুপ্তবংশীয় নৃপতিগণের প্রথম রাজত্বকালের নিৰ্ম্মিত অধিকাংশ ভবনাদিই তাহাদিগের পূর্ববর্তী নিবাসিগণের ইষ্টকাদি-দ্বারা নিৰ্ম্মিত। সর্বনিম্নে মৌর্য্যবংশীয় নুপালগণের শাসনকালীন নিৰ্ম্মিত নিকেতনাদি দৃষ্টিগোচর হয় । o

		 এই পাতা শেষ সম্পাদিত হয়েছে ১৫:১৫টার সময়, ২৪ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

